
Аннотация: Ушбу илмий мақолада ўтлоқи тупроқлар шароитида пуштага ва текис ерга 
экилган ингичка толали ғўза далаларидаги  бегона ўтларга қарши таъсир доираси турли-
ча бўлган гербицидларни олдинма-кейин қўллашнинг самарадорлиги бўйича маълумотлар 
келтирилган. Ғўзани пуштага экиш ва Степ 500, 50 % э.к. гербицидини экиш билан бирга 
4,0 л/га, Анкосар 720 г/л с.э.  препаратини 4,0 л/га меъёрда ғўзанинг шоналаш давригача, 
ёки бегона ўтларнинг бўйи 10-15 см бўлганда олдинма-кейин қўллаш бир йиллик бегона 
ўтларни  92,2-95,6 %, кўп йилликларни 91,6-92,4 % камайтириб пахта ҳосилдорлигини 5,6 
ц/га ошишини таъминлайди. 

Калит сўзлар: Гербицид, Степ 500, 50 % э.к., Анкосар 720 г/л с.э., бир йиллик бегона 
ўтлар, кўп йиллик бегона ўтлар л/га, дона/м2, пахта ҳосилдорлиги.

Кириш: Мавзунинг долзарблиги. Дунёнинг деҳқончилик қилинадиган экин майдон-
ларида 3000 дан ортиқ турдаги бегона ўтлар тарқалган ва улардан 1800 тури жуда катта 
иқтисодий зарар келтириб, шулардан 200 дан ортиқ тури асосий қишлоқ хўжалик экин-
лари билан кучли рақобатда бўлиб келмоқда. Қишлоқ хўжалигида суғориб деҳқончилик 
қилинаётган майдонларда бегона ўтларнинг 841 дан ортиқ тури мавжуд бўлиб, шулардан 
209 тури хавфли ҳисобланади. Ғўза етиштирадиган майдонларда бир ва кўп йиллик бего-
на ўтларнинг 72 тури учраши ва улардан 35 тури энг кўп зарар етказиши аниқланган [1; 
108-б.]. 

Шундан келиб чиққан ҳолда биз ингичка толали ғўза далаларидаги бир йиллик ва кўп 
йиллик бегона ўтларга қарши Стомп плюс ва Анкасар гербицидларини олдинма-кейин 
қўллашнинг самарадарлигини аниқлаш бўйича тажрибалар ўтказдик. Кимёвий кураш чо-
раларининг самарадорлигигни ошириш орқали далаларни бегона ўтлардан тозалаб олиш 
ғўза ҳосили миқдори ва сифатини ошириш имкониятини беради. 

Илмий тадиқот ишларининг мақсади ва вазифаси. Сурхондарё вилоятининг 
суғориладиган ўтлоқи тупроқлар шароитида пуштага ва текис ерга экилган ингичка то-
лали ғўза далаларидаги бегона ўтларга қарши Анкосар 720 г/л (72 %) с.э. гербицидини 
мақбул меъёрини аниқлаш;

Степ 500, 50 % э.к. ва Анкосар 720 г/л (72 %) с.э. ва гербицидларини олдинма-кей-
ин қўллашнинг ингичка толали ғўза далаларидаги бегона ўтларга таъсирини аниқлаш ва 
баҳолаш; 

Степ 500, 50 % э.к. ва Анкосар 720 г/л (72  %) с.э. ва гербицидларини олдинма-кейин 
қўллашнинг ингичка толали ғўзанинг ўсиши, ривожланиши ва ҳосилдорлигига таъсирини 
аниқлаш; 

Тадқиқот предмети ва объекти: Тадқиқотнинг объекти сифатида Сурхондарё вило-
ятининг суғориладиган ўтлоқи тупроқлари, ингичка толали ғўзанинг СП-1607 нави, гер-
бицидлар, Стомп плюс 33 % э.к., Анкосар 720 г/л (72 %) с.э., Степ 500, 50 % э.к., бир ва 
кўп йиллик бегона ўтлар олинган. 

Илмий тадқиқот ишлари 2017-2019 йилларда Сурхондарё вилоятининг суғориладиган 
ўтлоқи тупроқлари шароитида 14 та вариант, 4 та такрорлашда ўтказилди.

Тажриба олиб борилаётган ҳудуд тупроқлари механик таркиби жиҳатидан ўртача қумоқ, 

ўтлоқи тупроқ. Сизот сувлари 2 м чуқурликда жойлашган.
Тажриба учун ер танлаш ва тайёрлашда тупроқнинг типиклиги, гумус ва озиқ эле-

ментлари билан таъминланганлик даражаси ўрганилди. Тадқиқотлар Сурхондарё вилояти 
Жарқурғон туманидаги “Кийик пайкал” фермер хўжалигида олиб борилди. Вариантлар 4 
ярусли қилиб жойлаштирилди. бўлак узунлиги 25 м. Ҳар бир вариант 8 та қатор. Бўлак эни 
8 х 90 см = 7,2 метр, бўлак майдони 7,2 х 25 метр =180 м2 ни ташкил этади. Тажрибанинг 
умумий майдони 1,008 гектар.

2. Тупроқнинг ҳажмий оғирлиги 0-100 см чуқурликларда ҳар 0-10, 10-20, 20-30 ва 30-50 
см қатламларда аниқланди.

Тадқиқот натижалари. Тажриба далаларида бир йиллик бегона ўтлардан асосан қора 
курмак, олабута, итузум, ёввойи гултожихўроз, семиз ўт, қўйтикан, кўп йиллик бегона 
ўтлардан ғумай, ажриқ, қўйпечак кабилар учраши кузатилди ва ҳисобга олинди.

Текис ерга экилган ингичка толали ғўза даласида назорат вариантида бир йиллик бегона 
ўтлар биринчи ҳисобда (препарат сепилгандан 30 кун кейин) 43,1 дона/м2 бўлган. Стомп 
плюс 33 % э.к. (эталон) гербициди 4,0 л/га меъёрда қўлланилганда назорат вариантига 
нисбатан 80,3 %, Степ 500, 50 % э.к. 4,0 л/га меъёрда қўлланилганда бегона ўтларни 81,1 
% га камайтирди. Бу вақтда Анкосар 720 г/л гербицидини 3,0; 4,0 ва 5,0 л/га меъёрларда 
қўллаш бир йиллик бегона ўтларни мос равишда 76,6; 79,6; ва 80,8 % камайтиришни таъ-
минлади (2-жадвал).  

Степ 500, 50 % э.к. 4,0 л/га меъёрда экиш билан бирга сепиш, Анкосар 720 г/л с.э. гер-
бицидини 4,0 л/га меъёрда ғўзанинг шоналаш даврида ёки бегона ўтларнинг бўйи 10-15 
см бўлганда сепиш натижасида уларнинг сони 88,6 % га камайган.

Ғўза текис ерга экилган далада Анкосар 720 г/л с.э. 4,0 л/га меъёрда бир йиллик бе-
гона ўтларни 77,1-79,6 % йўқотган. Биринчи ҳисобга олиш вақтида кўп йиллик бегона 
ўтларнинг сони 6,80 дона/м2 ни ташкил қилди. Стомп плюс 33 % к.э. гербициди (4,0 л/
га) қўлланилган вариантда кўп йиллик бегона ўтларни 10,3 %, Степ 500, 50 % э.к. 4,0 л/
га меъёрда 12,6 % га камайтирган бўлган бўлса, Анкосар 720 г/л гербидцидини 3,0; 4,0; 
ва 5,0 л/га меъёрларда қўлланилган мос равишда 79,1; 83,7; ва 85,1 % камайтирган. Таж-
рибада (2017-2019 йй.) ерни кузда шудгорлаб пушта олинган ерда 1-суғоришдан кейин 
бегона ўтларни 1-ҳисобга олишда назорат (гербицидсиз) вариантида, бир йиллик бего-
на ўтлар сони ўртача 35,1 дона/м2 бўлган бўлса, гербицидлар қўлланилган вариантлар-
да уларнинг сони сезиларли даражада камайган. Масалан, Стомп плюс 33 % э.к. 4,0 л/
га меъёрда қўлланилганда бир йиллик бегона ўтларни назорат вариантига нисбатан 88,1 
%, Степ 500, 50 % э.к. гербициди 4,0 л/га меъёрда қўлланилганда 89,1 % га камайишига 
эришилди. Бу гербицидлар бегона ўтларнинг фақат уруғларининг унувчанлигига таъсир 
кўрсатди. Анкосар 720 г/л с.э. препарати 3,0; 4,0 ва 5,0 л/га меъёрларда қўлланилганда бир 
йиллик бегона ўтлар назорат вариантига нисбатан мос равишда 83,1 %; 88,2 % ва 88,9 % 
камайтирди. Степ 500, 50 % э.к. 4,0 л/га меъёрда экиш билан бирга ва Анкосар 720 г/л 
с.э. 4,0 л/га меъёрида ғўзанинг шоналаш даврида олдинма-кейин қўлланилган вариантда 
бегона ўтларни сони 92,0-95,8 % камайди.

Ғўза пуштага экилган ва гербицид қўлланилмаган назорат вариантида кўп йиллик бе-
гона ўтларнинг сони 6,12 дона/м2 ни ташкил қилди. Стомп плюс 33 % э.к. 4,0 л/га ме-
ъёрда қўлланилган вариантда кўп йиллик бегона ўтларнинг сони 18,2 % га, Степ 500, 50 
% э.к. гербициди 4,0 л/га меъёрда  қўлланилганда 10,0 % га камайганлиги аниқланди. 
Бу гербицидлар фақат уруғларидан униб чиққан кўп йиллик бегона ўтларга таъсир 
кўрсатганлиги кузатилди. Анкосар 720 л/га гербицидини алоҳида 3,0; 4,0; ва 5,0 л/га ме-
ъёрларда қўлланилганда кўп йиллик бегона ўтлар мос равишда 86,2 %; 90,0 % ва 90,4 %га 
камайганлиги аниқланди. 

Степ 500, 50 % э.к. 4,0 л/га меъёрда экиш билан бирга ва Анкосар 720 г/л с.э. 4,0 л/га 
меъёрида ғўзанинг шоналаш даврида олдинма-кейин қўлланилган вариантда кўп йиллик 
бегона ўтлар 91,5-94,3 % йўқотилди.

Пушта ва текис ерга экилган ингичка толали ғўза далаларида гербицидларни ҳар 
хил меъёрларда ва усулларда қўллашнинг бегона ўтларнинг қуруқ массасига таъсирини 
аниқлаш бўйича маълумотлар 3-жадвалда келтирилган. Назорат (гербицидсиз) варианти-
да 1-ҳисоб даврида бир йиллик бегона ўтларнинг қуруқ массаси 36,3 г/м2 бўлган бўлса, 
Стомп плюс 33,0 % э.к. 4,0 л/га меъёрда қўлланилган вариантда 4,25 г/м2 га тенг бўлиб, 
бегона ўтларнинг қуруқ массаси 88,3 % га камайган. Степ 500, 50 % э.к. гербициди 4,0 л/
га меъёрда қўлланилганда, бир йиллик бегона ўтларнинг қуруқ массаси 4,05 г/м2 бўлган, 
яъни 88,8 % камайган. Анкосар 720 г/л с.э. (4,0 л/га) гербицидини 3,0; 4,0 ва 5,0 л/га ме-



9
Июль  2021  23-қисм Тошкент

ъёрларда алоҳида қўлланилган вариантларда, назорат вариантига нисбатан мос равишда 
(7,25, 6,25 ва 6,00 г/м2) 80,0; 81,4 ва 82,8 % га камайганлиги аниқланди. Степ 500, 33 % 
э.к. (4,0 л/га) гербициди билан Анкосар 720 г/л с.э. (4,0 л/га) гербицидини олдинма-кейин 
қўлланилган вариантда бегона ўтларнинг қуруқ массаси  (3,25 г/м2) 91,0 % га камайган.

Кўп йиллик бегона ўтларнинг қуруқ массаси 1-ҳисоб вақтида назорат вариантда 5,55 г/
м2 ни ташкил қилган, Стомп плюс 33 % э.к. 4,0 л/га меъёрда қўлланилганда 4,75 г/м2 га 
тенг бўлган, унинг камайиши назорат вариантига нисбатан 14,4 % га тенг бўлган. Степ 
500, 50 % э.к. гербициди 4,0 л/га меъёрда қўлланилганда кўп йиллик бегона ўтларнинг 
қуруқ массаси 4,50 г/м2 ни ташкил этиб, 18,9 % га камайган. Анкосар 720 г/л с.э. (4,0 л/
га) гербицидини 3,0; 4,0 ва 5,0 л/га меъёрларда қўлланилганда назорат вариантига нис-
батан кўп йиллик бегона ўтларнинг қуруқ массаси мос равишда 79,3, 82,9 ва 84,7 % га 
камайган. Бу кўрсаткич Степ 500, 33 % э.к. (4,0 л/га) билан Анкосар 720 г/л с.э. (4,0 л/га) 
гербицидини олдинма-кейин қўлланилган вариантда назорат вариантига нисбатан 87,4-
88,3 % га тенг бўлган.

Пуштага ғўза экилган гербицидсиз назорат вариантида бир йиллик бегона ўтларнинг 
қуруқ массаси ўртача 28,5 г/м2 бўлган бўлса, Стомп плюс 33,0 % э.к. 4,0 л/га меъёрда 
қўлланилган вариантда 3,25 г/м2 га тенг бўлди, ёки назорат вариантига нисбатан 91,0 % 
камайган. Степ 500, 50 % э.к. гербициди 4,0 л/га меъёрда қўлланилганда, бир йиллик бе-
гона ўтларнинг қуруқ массаси 91,7 % камайган. Анкосар 720 г/л с.э. гербицидини 3,0; 4,0 
ва 5,0 л/га меъёрларда қўлланилган вариантда, назорат вариантига нисбатан мос равишда  
83,0; 85,5 ва 86,2 % га камайганлиги аниқланди. Степ 500, 33 % э.к. (4,0 л/га) гербициди 
билан Анкосар 720 г/л с.э. (4,0 л/га) гербицидини олдинма-кейин қўлланилган вариантда 
бир йиллик бегона ўтларнинг қуруқ массаси назорат вариантига нисбатан  91,0-93,0 % га 
камайганлиги аниқланди (3-жадвал).

Пуштага ғўза экилган гербицидсиз назорат вариантида кўп йиллик бегона ўтларнинг 
қуруқ массаси 1-ҳисоб аврида 4,85 г/м2 ни ташкил қилган бўлса, Стомп плюс 33% э.к. 
4,0 л/га меъёрда қўлланилганда 4,25 г/м2 га тенг бўлиб, назорат вариантига нисбатан 23,4 
% га камайган. Степ 500, 50 % э.к. гербициди 4,0 л/га меъёрда қўлланилганда эса кўп 
йиллик бегона ўтларнинг қуруқ массаси 4,0 г/м2 бўлган ёки 27,9 % га камайган. Анкосар 
720 г/л с.э. гербицидини 3,0; 4,0 ва 5,0 л/га меъёрларда қўлланилганда назорат вариантига 
нисбатан мутаносиб равишда 82,9; 86,5 ва 88,3 % га камайганлиги аниқланди. Степ 500, 
33 % э.к. (4,0 л/га) гербициди билан Анкосар 720 г/л с.э. (4,0 л/га) гербицидини олдинма-
кейин қўлланилган вариантда кўп йиллик бегона ўтларнинг қуруқ массаси  91,6-91,9 % га 
камайганлиги аниқланди. 

Демак, ерни кузда шудгор қилиб тайёрланган пуштага  экилган ингичка толали ғўза да-
лаларида бегона ўтларга қарши гербицидларни мақбул меъёр ва усулларда қўлланилганда 
бир йиллик бегона ўтларнинг қуруқ массасини самарали камайтиради. 

Ғўзани пуштага ва текис ерга экилган далада гербицидларни ҳар хил меъёрда ва усул-
ларда қўллаш далаларни бегона ўтлардан ўз вақтида тоза бўлишини таъминлаб, ғўзанинг 
ўсиши ва ривожланиши учун қулай шароит яратади ва пахта ҳосилини гербицидсиз вари-
антга нисбатан юқори бўлишини таъминлайди. 

Текис ерга экилган назорат вариантида ўртача 29,8 ц/га пахта ҳосили олинган. Стомп 
плюс 33 % э.к. 4,0 л/га меъёрда қўлланилган вариантда 31,8 ц/га, Степ 500, 50% э.к. герби-
циди 4,0 л/га меъёрда ишлатилганда 32,8 ц/га, Анкосар 720 г/л гербицидини 3,0; 4,0 ва 5,0 
л/га меъёрларда қўлланилганда мос равишда 32,9; 33,9 ва 33,9 ц/га ҳосил олинган. Степ 
500, 50% э.к. гербициди 4,0 л/га меъёрда экиш билан бирга ва Анкосар 720 г/л гербици-
дини 4,0 л/га меъёрда ғўзанинг шоналаш давригача олдинма-кейин қўлланилганда 34,5 ц/
га ҳосили олишга эришилди ( 4-жадвал).

Ғўза пуштага экилган гербицидсиз вариантда  ингичка толали ғўза ҳосилдорлиги ўртача 
31,1 ц/га бўлди, Стомп плюс 33% э.к. 4,0 л/га меъёрда қўлланилган вариантда 32,8 ц/га, 
Степ 500, 50% э.к. гербициди 4,0 л/га меъёрда ишлатилганда 33,5 ц/га, Анкосар 720 г/л 
гербицидини 3,0; 4,0 ва 5,0 л/га меъёрларда қўлланилганда мос равишда 33,4; 34,9 ва 34,8 
ц/га ҳосил олинди. Степ 500, 50% э.к. гербициди 4,0 л/га меъёрда экиш билан бирга ва Ан-
косар 720 г/л гербицидини 4,0 л/га меъёрда ғўзанинг шоналаш давригача қўлланилганда 
35,4 ц/га ҳосил олишга эришилди (4 -жадвал).

Бегона ўтларга қарши гербицидлар қўлланилган вариантларда назорат вариантига нис-
битан ҳосилдорлик (1,3-5,6 ц/га) юқори бўлди. Энг юқори ҳосилдорлик Анкосар 720 г/л 
гербицидини 4,0 л/га меъёрда қўлланилган (мос равишда 3,6; 5,1 ц/га) ҳамда Степ 500, 
50% э.к. гербициди 4,0 л/га меъёрда ва Анкосар 720 г/л гербицидини 4,0 л/га меъёрда 

олдинма-кейин қўлланилганда (мос равишда 4,7; 5,6 ц/га) варинтларда бўлганлиги куза-
тилди.

Шуни алоҳида таъкидлаш керакки, ерни кузда шудгорлаб, пушта олинган ерда гербицид-
ларни қўлланилганда, текис ерга ғўза экилган вариантларга нисбатан пахта ҳосилдорлиги 
сезиларли даражада  юқори бўлган.

Хулосалар.
1.Пуштага ва текис ерга экилган ингичка толали ғўза даласидаги бегона ўтларни сама-

рали йўқотиш учун таъсир қилиш хусусияти ҳар хил бўлган гербицидларни олдинма-кей-
ин қўллаш юқори самара беради.

Ғўза пуштага экилган далада  Степ 500, 50 % э.к. (эталон) 4,0 л/га меъёрда бир йиллик  
бегона ўтларни 86,5-89,1%, кўп йиллик бегона ўтларни 19,8-21,1 % камайтиради. Анкосар 
720 л/га 4,0 л/га меъёрда қўлланилган вариантда бир йиллик бегона ўтларни 85,1-88,2 %, 
кўп йиллик бегона ўтларни 85,6 – 90,0 % камайтиради. 

Степ 500, 50 % э.к. 4,0 л/га меъёрда экиш билан бирга ва Анкосар 720 г/л с.э. 4,0 л/га 
меъёрида ғўзанинг шоналаш даврида олдинма-кейин қўлланилган вариантда бир йиллик 
бегона ўтларни 92,0-95,8 %,  кўп йиллик бегона ўтларни 91,5-94,3 % йўқотади.

2. Пуштага ва текис ерга экилган ингичка толали ғўза даласидаги бегона ўтларга қарши 
таъси доираси ҳар хил бўлган гербицидларни олдинма-кейин қўллаш бегона ўтларни ўз 
вақтида йўқотиб ғўзанинг ўсиши ва ривожланиши учун қулай шароит яратади.

3. Степ 500, 50 % э.к. 4,0 л/га меъёрда экиш билан бирга ва Анкосар 720 г/л с.э. 4,0 л/
га меъёрида ғўзанинг шоналаш даврида олдинма-кейин қўлланилган вариантда назорат 
вариантига нисбатан мос равишда 5,1ва 5,6 %,  кўп пахта ҳосили олинган.

